
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR MOSPRANIMIN PËR SHQYRTIM TË KËRKESËS ANKIMORE NR. 36 TË PARAQITUR NË KQZ NGA SUBJEKTI ZGJEDHOR PARTIA KONSERVATORE 

Komisioni Qendror i Zgjedhjeve në mbledhjen e datës 08.04.2011, me pjesëmarrjen e:
Arben  
RISTANI-

Kryetar

Dëshira 
SUBASHI-
         
Zëvendëskryetare

Artan 
 
LAZAJ-                 
Anëtar

Hysen  
OSMANAJ-

Anëtar

Klement  
ZGURI-

Anёtar

Vera   
SHTJEFNI- 

Anëtare

Pandeli         VARFI-

Anёtar

Shqyrtoi çështjen me 

KËRKUES: 

Subjekti zgjedhor Partia Konservatore.
OBJEKT: 
Kundërshtim ndaj vendimit nr. 29, datë 04.04.2011, të KZAZ-së nr. 52,Bashkia Tiranë, Qarku Tiranë.

BAZË LIGJORE: 
Neni 21, pika 1, neni 129, pikat 1 dhe 3, gërma b, dhe neni 130 të ligjit Nr. 10019, datë 29.12.2009 “Kodi Zgjedhor i Republikës së Shqipërisë”.

KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike,

VËREN
Subjekti zgjedhor Partia Konservatore ka depozituar pranë KQZ-së kërkesë ankimore, e cila është administruar nga Zyra e Protokollit më nr. 2246 prot., datë 08.04.2011. Në respektim të kritereve të përcaktuara në nenin 127 të Kodit Zgjedhor,  kjo kërkesë është regjistruar në Regjistrin e Ankimeve Zgjedhore, me nr. 36 regj, datë 08.04.2011.
Në mbledhjen e datës 08.04.2011, ora 17.00, pas relatimit të Z. Hysen Osmanaj, dhe diskutimit të përfaqësuesve të partive politike, në kuadër të verifikimit paraprak të kërkesës ankimore të paraqitur u konstatua se KQZ ka kompetencën për shqyrtimin e kësaj kërkese ankimore, subjekti ankues legjitimohet në paraqitjen e kërkesës ankimore, por nuk është  respektuar afati ligjor për paraqitjen e ankimit. 

Nga analiza e shkeljes së pretenduar nga subjekti zgjedhor Partia Konservatore, rezulton se:

KZAZ nr. 52, Qarku Tiranë, me nr.29 vendimi, datë 04.04.2011, ka miratuar Listën Shumëemërore për Këshillin Bashkiak Tiranë,Njësia nr.8 Tiranë.

Partia Konservatore, ka paraqitur ankim kundër këtij vendimi të KZAZ-së në KQZ më datë 08.04.2011. Nga sa parashtron subjekti ankues, shkaku përse kërkesa ankimore paraqitet jashtë afatit është për arsye të mos vënies në dispozicion të vendimit objekt ankimi nga ana e KZAZ nr. 52.
Në kuptim të përcaktimeve të nenit 124 të Kodit Zgjedhor, çdo subjekt zgjedhor ka të drejtë të ankohet në KQZ kundër vendimeve të KZAZ, që cënon interesa të tyre të ligjshme, brenda tre ditëve nga data e shpalljes së vendimit. Për më tej, neni 125 i Kodit Zgjedhor përcakton mënyrën e llogaritjes së afateve, duke përcakuar në pikën 5 të tij se “Për afatet e ankimit sipas kësaj pjese, nuk mund të ketë rivendosje në afat”.
Për sa më sipër, rezulton që subjekti zgjedhor ankues, Partia Konservatore, nuk ka respektuar afatin ligjor për të ushtruar të drejtën e ankimit. 

Komisioni Qendror i Zgjedhjeve, pasi dëgjoi relatimin nga relatori i çështjes, dhe verifikoi elementin që i përket mosrespektimit të afatit ligjor për ankimin, në respektim të pikës c të nenit 130 të Kodit Zgjedhor, vendosi të mospranojë kërkesën ankimore të paraqitur nga subjekti zgjedhor Partia Konservatore.
PËR KËTO ARSYE
Komisioni Qendror i Zgjedhjeve, mbështetur në nenin 21, pika 1, nenin 129, pika 1, 3, gërma b, dhe nenin 130, pika c të ligjit Nr. 10019, datë 29.12.2008 “Kodi Zgjedhor i Republikës së Shqipërisë”,

V E N D 0 S I:
1. Mospranimin për shqyrtim të kërkesës ankimore nr. 36 të paraqitur nga subjekti zgjedhor Partia Konservatore.

2. Shpalljen publike të këtij vendimi.

3. Ky vendim hyn në fuqi menjëherë.

4. Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.
Arben  
RISTANI-

Kryetar

Dëshira 
SUBASHI-
         
Zëvendëskryetare

Artan 
 LAZAJ-                 Anëtar

Hysen  
OSMANAJ-

AnëtarB  
Klement  
ZGURI-

Anёtar

Vera   
SHTJEFNI- 

Anëtare

Pandeli         VARFI-

Anёtar

                                                 Nr. 315 i Vendimit
    Data 08.04.2011 e Vendimit  Ora 18:00 e Vendimit

Për mospranimin për shqyrtim të kërkesës ankimore Nr. 36, të paraqitur nga subjekti zgjedhor Partia Konservatore

